
 Vigmostad og Bjørke 2018

Tema for dette heftet var i utgangspunktet Matrik-
kel og Fritt landmålerval. Med delingslova av 1978
vart det frå 1.1.1980 innført pliktig eigedomsopp-
måling for heile landet, Svalbard unnateke. GAB
vart innført til erstatning for den gamle skatte-
matrikkelen. Det var behovet for oppdatering av
det økonomiske kartverket som utløyste det nye
oppmålingssystemet, og ansvar for å utføre eige-
domsoppmåling vart lagt til alle landets kommu-
nar. Delingslova utløyste ikkje bindande krav til ut-
danning eller kompetanse for eigedomslandmåla-
ren. Ut over 1990-talet vart manglande kvalitet i
register og kart tydeleg, og Regjeringa oppnevnte
matrikkellovutvalet som i NOU1999:1 skulle fore-
slå å m.a. privatisere den kommunale oppmålinga
og innføre eit system med autoriserte landmålarar,
og eit nytt eigedomsregister – Matrikkelen. Ny lov
vart vedteken i 2005, men motstand frå det etabler-
te systemet medførte at lova vart omgjort med om-
syn til fritt landmålarval. Matrikkelen blir innført
frå 2010. Spørsmålet om privatisering av landmå-
laroppgåva vart på nytt teke opp i 2015, no av pri-
vate oppmålingsfirma. Regjeringa var positiv, men
utøvarane var imot og på nytt skulle forslaget i
mars 2018 bli nedstemt i Stortinget. På den bak-
grunn er temaet for dette hefter endra frå Matrik-
kel og Fritt landmålerval, til Matrikkel. Fritt land-
målerval vart det ikkje noko av i denne omgang hel-
ler. Kommunane skal framleis ha oppmålingsmono-
pol. Utfordringane med manglande fullstendighet
og mangelfull kvalitet i matrikkelen er imidlertid
stadig eit aktuelt tema, og artiklane i dette heftet
av Kart og Plan belyser nokre av utfordringane med
Matrikkelen. Leikny Gammelmo drøftar deler av
arbeidet kommunen gjer i samband med oppmå-
lingsforretningar, basert på det formelle rammever-
ket og undersøking av praksis. Helge Nysæter
drøftar kva funksjon koordinatane som vert produ-
sert i ei oppmålingsforretning, har. Lars Norum
drøfter etter ein studietur til Finland om vi kan inn-
føre deler det finske lantmäterisystemet og slik få
kvalitetsheving av vårt norske matrikkelsystem.
Bent Hulegaard Jensen og Torben Juulsager,
Ronnie Thomasson og Petur Nielsen gjer greie for
ein «servicesjekk» av det Færøyske matrikkelvesen,
utført av det danske firmaet Geopartner Landin-
spektører A/S. 

I tillegg til disse tema-artiklane, har vi funne
plass til tre artiklar med andre tema. Den første ser
på korleis kommunane evner å forvalte jordvernet,
av Kristine L. Skog, Maria Lauvdal og Maren
Øinæs. I neste artikkel har Hannah E. E. S. Haga,
Anders Bryn, Anne B. Nilsen og Heidrun A. Ullerud
skrive om opplæring av nye feltkartleggjarar ved
bruk av ABC-metoden. Siste artikkel ut er skrive av
Rebecka S. Sondell, Daniela Baer, Nathalie Labo-
notte og Edvard Sivertsen. Desse ser på korleis ein
kan bruke GIS-verktøy for å estimere framtidige
flomskadekostnader.

Leiv Bjarte Mjøs 

